
IL-BNIEDEM TA’ ALLA JURINA T-TRIQ

Elija kien jghix f’kuntest socjali korrott! Fi Zmienu s-soc¢jeta kienet thassret minn rasha tant li
s-sultan Ahab u Gezabel organizzaw il-qtil ta’ Nabot biex setghu jistaghnew. Min jaf kemm
Elija hassu konfuz meta Alla baghtu jghid lis-sultan: “Int bghett ruhek biex taghmel il-hazin”
(1 Slat 21:17-29)!

Ghall-bniedem ta’ Alla din hija t-tensjoni ta’ kull epoka. Fil-fatt, is-so¢jeta taghna mhix hafna
ahjar minn dik ta’ Zmien Elija. [llum tant messejna 1-qiegh li wasalna biex inqieghdu f’riskju
lI-hajja umana biex naghmlu I-flus. Il-mistogsija li tqum hija x’inhu mistenni minna li
naghmlu f’dan il-kuntest!

Nithawdu wkoll meta nisimghu lil Gesu jghidilna biex inhobbu lill-ghedewwa taghna u
nitolbu ghal min jippersegwitana. Hawnhekk Gesii ged jitlob minna hwejjeg li huma kontra
n-natura. Min minna jsibha facli li jhobb lill-ghadu tieghu? Dawn huwa ¢irkustanzi li jitilfuna
u jikkonfonduna qatigh!

Gie f’idejja artiklu li deher fir-rivista Civilta Cattolica tax-xahar li ghadda, li jitkellem dwar
introduzzjoni li kiteb il-Papa Frangisku (meta kien ghadu Arcisqof ta’ Buenos Aires fl-1988)
ghall-ktieb jismu L-ittri tat-tribulazzjoni. Dawn huma tmien ittri miktuba minn zewg Preposti
Generali tal-Gizwiti f’zewg perjodi meta s-socjeta kienet ghaddejja minn inkwiet kbir: Padre
L. Ricci sJ kiteb fi Zzmien meta s-Socjeta giet soppressa (1758), waqt li Padre J. Roothaan SJ
kien jghix fi Zmien il-liberalizmu, 1-illuminizmu u l-modernita (1829). Fi Zzmien meta kien
hemm dawn il-grajjiet stori¢i u kulturali, ma kienx hafif ghall-Insara x’direzzjoni kellhom
jiehdu. Dawn iz-zewg Superjuri, Ricci u Roothaan, jiktbu lill-membri tal-Ordni taghhom
dwar kif kellhom igibu ruhhom f’dawn il-kuntesti.

Huwa facli li f’qaghdiet bhal dawn wiehed jibda jiddiskuti 1-ideat, jehodha kontra dawk li
jkunu jippromovu t-tibdil, jew jogghod jeqred u jilghabha ta’ vittma! Fl-ittri taghhom iz-Zewg
Preposti Generali ma joqoghdux jiddiskutu l-ideologiji fl-astratt (I-illuminizmu, I-
assolutizmu, jew ir-regalizmu, u l-bqija), minkejja li kienu jafu li huma zbaljati u foloz;
minflok, huma jitkellmu dwar il-konfuzjoni li dan it-tibdil kulturali u politiku kien ged johlog
fil-qalb tal-Gizwiti! Huma ma ridux jiddiskutu 1-ideat, imma s-sitwazzjonijiet li dawn l-ideat
kienu ged joholqu.

F’dawn ic-cirkustanzi huma jipproponu d-dixxerniment. “L-ideat jigu diskussi, imma dwar
is-sitwazzjoni jsir dixxerniment”. Id-dixxerniment ma jsirx dwar it-teoriji, imma dwar il-
gaghdiet ezistenzjali. Ghax f’wagqtiet bhal dawn, il-qalb tithawwad u timtela b’tahlita ta’
“spirti” tajba u hziena. Id-dixxerniment isir dwar dan l-istat ta’ konfuzjoni biex il-bniedem
jaghzel l-ispirti u jasal biex isib x’inhi r-rieda ta’ Alla ghalih. F’dan l-istadju wiehed irid
jogghod attent biex la jissagrifika l-verita biex ikun jista’ juri l-imhabba, la jissagrifika 1-
imhabba biex jikkomunika I-verita, u langas jipprova jsib xi kompromess li jwassal biex
jissagrifika kemm il-verita u kemm il-karita. F’dan il-process ta’ dixxerniment, il-bniedem
ghandu I-hin kollu jzomm quddiem ghajnejh ir-raguni ghalix huwa gie mahluq — dak li fl-



Ezercizzi Spiritwali ta’ Sant’Injazju huwa maghruf bhala principju u fundament. Il-konferma
li wiehed ikun ged jaghmel ir-rieda ta’ Alla hija li wiehed isib il-paci.

Element li jghinna f’dan id-dixxerniment huwa li nitolbu lil Alla jaghtina I-grazzja li “nisthu
u nikkonfondu ruhna minhabba d-dnubiet li nkunu ghamilna u li minhabba fihom kien
jisthoqqilna li nkunu kkundannati ghal dejjem!”. Ghax hafna drabi ahna naraw id-dnubiet tal-
ohrajn u ma nintebhux b’taghna stess. Din l-attitudni tiddisponina aktar ghad-dixxerniment.

Qed naghmel din ir-riflessjoni ghax inhoss li nehtiegu naghmlu dan id-dixxerniment kemm
fuq livell personali u kemm komunitarju.

u laj¢i biex jaghmlu d-dixxerniment. Forsi tlifnieh xhin l-aktar kellna bzonn I-
akkumpanjament tieghu. Ghax kien bniedem ta’ Alla, uriena t-triq ta’ Alla. Turu kellu dik li
t-teologu Ugo Rahner isejhilha “x-xamma ta’ Alla u tax-xitan”. II-Mulej zejnu b’hafna doni:
kien jisma’ b’mod attent u b’hafna sabar, kien jaf jistenna z-zmien tal-Ispirtu, u kien
jakkumpanjana b’hafna mhabba. Huwa kien jimxi maghna bil-passi taghna u bil-mod il-mod
iwassalna biex naghtu twegiba kollha mhabba lil Alla. Ta’ dan ahna grati hafna.

[llum qgeghdin ukoll intemmu s-Sena ta’ Formazzjoni fis-Seminarju Magguri taghna — fejn
Patri Arthur serva bhala Rettur ghal erba’ snin. Nirrakkomandalkom titharrgu f’din I-arti tad-
dixxerniment. Il1-Knisja ghandha bzonn ta’ presbiteri li jakkumpanjaw lill-bniedem f’dan il-
process ta’ dixxerniment, ghax it-tribulazzjoni u l-konfuzjoni ha jibgqghu parti minn hajjitna.
Ma naqtghux qalbna. Kif il-proposta tad-dixxerniment li ghamlu Ricci u Roothaan ghenet
biex il-Gizwiti rebhu l-isfidi kbar li kellhom, hekk ukoll tghin lilna naffac¢jaw ir-realtajiet
godda ta’ Zmienna.



